
భోజరాజీయము ఆశ్వా. 5











		
యెడునెడఁ గుంభి వచ్చె, నొడ తెల్లఁ జెమర్పఁగ ముల్లుకంపలం

బడి తలచీర చీరఁబడి పాఱిన భావము దప్పకుండఁగన్.

	ఉ.	
వచ్చిన 'నెంత ద వ్వరిగి వచ్చెదొ, నీళులు గానవో కదే,

యొచ్చెల! నిన్నుఁ జూచి వగ నొందెడుఁ జిత్తము త్రావు' మంచుఁ దాఁ

దెచ్చిన నీళ్ళు వానికి నతిత్వరితంబునఁ బోసి 'చూచితో

యెచ్చటి కేఁగెనో యబల యేఁ బొడగానను దొంటి చక్కటిన్.'

	క.	
అని గద్గదకంఠంబున

వినిపించిన గుంభి దాను విక విక నగుచుం

'గనుతిరుగలిగా కా సతి

మన పెట్టినచోట లేక మఱి యెం దరిగెన్.

కందువ దప్పినాఁడ వతికాముకభావము నీకుఁ గల్మి నే

పొందు నెఱుంగ నైతి వనభూములఁ గామిను లొంటిఁ బోదురే

మందవివేక! నీవు పదమా, వెడమాటలు మాను నీకుఁ ద

త్సుందరిఁ దొంటిచోన తగఁ జూపెదఁ బాపెద నీ మనోవ్యధన్.'

	క.	
అని యతని బ్రమయ నడపుచు

మును దత్సతి నిల్పి చనిన భూజముకడకుం

గొనిపోవ నచట నది లే

కునికిఁ బున శ్శోకవహ్ని నుల్ల మెరియఁగన్.

'ఓ చెలికాఁడ!  నీవు నను నూరక తెచ్చితి గాక మున్ను నా

చూచిన చోటు గాదె యిది, చూడఁగఁ జాలక యా లతాంగి బోఁ

ద్రోచెఁ జుమీ విధాత' యని తూలెడు పావకలోముఁ జూచి యా

నీచు మనంబులో నగుచు నిక్కమ యాప్తుఁడపోలె ని ట్లనున్.

	ఆ.	
'ఇంక వగవ నేల యిది నానిమిత్తమై

వచ్చినట్టి దుర్వ్యవస్థ గాదె!

నెలఁత వద్ద నిన్ను నిలిపి నీళ్ళకు నేను

బోని తప్పు గలిగె, భూపతనయ!

	ఆ.	
చిత్తగింపు మబల చేతప్పి పోయిన

యపుడె పోయెఁ గాక యడిచి పడిన

		 ఈ పేజీలో చివరి మార్పు 30 డిసెంబరు 2021న 07:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

